
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


সপ্তম পরিচ্ছেদ।

 পরদিবস, অর্থাৎ ইংরাজী ১৮৮৯ সালের ৭ই মার্চ্চ তারিখের প্রাতঃকালে প্রথমে বালি, পরে কোন্নগর ষ্টেশনে গিয়া পলায়িত কয়েদীদ্বয়ের অনুসন্ধান করিলাম; কিন্তু কোনরূপ সংবাদ না পাইয়া শ্রীরামপুর ষ্টেশনে গমন করিলাম। এ স্থানের ষ্টেশনমাষ্টার একজন ইংরাজ। তাঁহাকে জিজ্ঞাসা করায় জানিলাম যে, ৬ই মার্চ্চ তারিখের প্রাতঃকালে দুইজন ইংরাজ (যাহাদের আকৃতি-প্রকৃতি, হিলি ও ওয়ার্ণারের সহিত কতক মিলিল) আসানসোলের দুইখানি টিকিট লইয়া হাবড়া হইতে প্রথম যে গাড়ি ছাড়ে, সেই গাড়িতে গমন করিয়াছে। এই সংবাদ মনে লাগিল; কারণ, তাহার পূর্ব্বে অর্থাৎ ৫ই মার্চ্চের রাত্রিতেই উহারা পলায়ন করিয়াছে।

 এই সংবাদ পাইয়া প্রথমে যে ট্রেণ পাইলাম, সেই ট্রেণে আসানসোল গমন করিলাম। সেইস্থানের অনুসন্ধানে অবগত হইলাম যে, ৬ই মার্চ্চ তারিখে কোন ব্যক্তি শ্রীরামপুরের টিকিট লইয়া তথায় অবতরণ করে নাই। সেইস্থানে অন্যান্য লোকের নিকট অনুসন্ধান করিয়া, কোন সংবাদ না পাওয়াতে বর্দ্ধমানে ফিরিয়া আসিলাম। বর্দ্ধমানে যে সকল ব্যক্তি গাড়ির ভিতর টিকিট পরীক্ষা করে, তাহাদিগকে জিজ্ঞাসা করিয়াও কোন সংবাদ পাইলাম না। পরিশেষে অনন্যোপায় হইয়া রাত্রি বারটার সময় কলিকাতায় প্রত্যাগমন করিলাম।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:০৭টার সময়, ২৯ ডিসেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

